
Sidang Jemaah yang dirahmati Allah,

Bertakwalah kepada Allah SWT dengan melaksanakan segala yang diperintahkan oleh-
Nya dan meninggalkan segala yang dilarang. Khutbah pada hari ini bertajuk “Indah
Hidup Saling Menghormati”.

Sidang Jemaah yang dirahmati Allah,
Allah SWT menjadikan manusia dalam pelbagai rupa dan bentuk bertujuan mengenali
antara satu sama lain. Antara sesama manusia itu sememangnya saling memerlukan

dan saling melengkapi. Kita tidak boleh menghina orang lain walau apa jua alasannya.

Islam amat menitikberatkan soal adab-adab dalam bermuamalah sesama manusia sama
ada Islam dan bukan Islam. Antara sebab Allah SWT mengutuskan Nabi Muhammad
SAW ialah untuk menyempurnakan atau mengajarkan akhlak mulia kepada sekalian
manusia sepertimana sabda Rasulullah SAW:

Mafhumnya: “Sesungguhnya aku tidak diutuskan melainkan untuk menyempurnakan
kebaikan akhlak.” (Hadis riwayat Ahmad)

Selain itu, terdapat juga sebuah hadis yang diriwayatkan daripada Abu Hurairah RA
bahawa Rasulullah SAW bersabda:

Mafhumnya: “Sesiapa yang tidak mengasihi, maka dia tidak akan dikasihi.” (Hadis
riwayat al-Bukhari)

Berdasarkan hadis ini, kita dapati bahawa mengasihi dan menghormati orang lain
merupakan tuntutan dalam Islam dan wajib dilaksanakan oleh setiap orang yang

beriman.

Sidang Jemaah yang dirahmati Allah,

Dalam kepesatan dunia hari ini, media sosial menjadi medium utama untuk semua orang
mendapatkan maklumat, menyebarkan maklumat, dan mengekspresi perasaan masing-
masing. Walau bagaimanapun, dalam kebebasan kita menggunakan media sosial untuk
mengekpresi perasaan kita, janganlah kita melanggar batas dan sempadan yang telah
ditetapkan dalam Islam. Realiti pada hari ini, nilai adab dan moral masyarakat semakin
mengikis hilang kerana bebasnya manusia itu mengendalikan media sosial. Apabila
terlampau marah, maka terkeluarlah segala caci-maki dan sumpah seranah kepada
orang yang dimarahinya. Kebebasan yang melampau hanya akan menyesatkan
manusia ke lembah kehinaan dan penyesalan. Masyarakat seakannya sudah hilang
perasaan hormat antara satu sama lain. Rasulullah SAW pernah mengingatkan kita

untuk mengawal kemarahan dan melawannya dengan istiadzah yakni mengucapkan

((3*)‘ ol 2l e A‘XAL, s,pT) dan mengubah posisi kita. Islam memiliki batas sempadan

dalam setiap tindakan yang mesti dipatuhi oleh setiap umatnya.

Justeru, saya ingin mengambil kesempatan di atas mimbar yang mulia ini, hormatilah
sesama manusia walau kita berbeza agama, bangsa, kelebihan, pandangan, fikrah
politik dan apa jua perbezaan lain. Jangan disebabkan perbezaan-perbezaan ini kita
mudah untuk menghina orang lain dan hilang perasaan hormat. Inilah keindahan Islam.
Tunjukkan kemuliaan Islam kerana sebagai umat Islam, kita semua bertindak sebagai
duta yang bertanggungjawab memelihara kesucian Islam dan menyebarkannya. Jika kita
menghormati orang lain, nescaya orang lain juga akan menghormati kita. Bersama-sama

kita saling menghormati agar kehidupan ini lebih harmoni dan sejahtera.

Firman Allah SWT:

Maksudnya: “Dan apabila kamu diberikan penghormatan dengan sesuatu ucapan
hormat (seperti memberi salam), maka balaslah penghormatan itu dengan yang lebih
baik daripadanya, atau balaslah dia (dengan cara yang sama). Sesungguhnya Allah

sentiasa menghitung tiap-tiap sesuatu” (Surah al-Nisaa’ ayat 86)
3

Ya Allah! Kurniakanlah kepada kami kesejahteraan, keamanan, keselamatan serta
lindungilah kami daripada bala bencana dan wabak penyakit berbahaya khususnya
Covid-19.

Ya Allah! Jadikanlah kami dan keturunan kami orang-orang yang istigamah mendirikan
solat secara berjemaah. Sesungguhnya hanya kepada-Mu jua Ya Allah, tempat kami
mengadu dan memohon pertolongan.

